
Lex Fifa – excepziun per levs cas da corrupziun
Lescha pli severa per glieud che sa lascha unscher

� Il cussegl naziunal propona da per
sequitar levs cas da corrupziun mo
sch’insatgi porta plant. Uschia chatta
el in buncumpromiss tar la varianta da
la chombra pitschna. La stad aveva lez
za tractà la Lex Fifa gist suenter che func
ziunaris da l’organisaziun mundiala da
ballape èn vegnids arrestads en ils Stadis
Unids perquai ch’els han sa laschà un
scher. L’entira truscha aveva fatg impres
siun a la politica svizra e la chombra pi
tschna n’ha betg fatg lungas d’acceptar
reglas pli severas cunter la corrupziun.

La chombra pitschna ha dentant in
tegrà en la lescha anc il passus, sch’in cas
da corrupziun na tangheschia nagins in
teress publics, vegnia el persequità da la
procura mo sch’insatgi portia plant. Ier
ha il cussegl naziunal chattà in cumpro
miss tar quest passus problematic.

Interess public – betg criteri duvrabel
«Tenor tge criteris decidan ins tge che
stat en l’interess public?» ha crititgà Da-
niel Vischer (verds/ZH). «Stat insatge en
l’interess public mo sche las gasettas scri
van surlonder?»

Cussegliera federala Simonetta Som-
maruga ha fatg attent ch’ins sappia sa
vens pir en il decurs da las examinaziuns
sch’in cas da corrupziun cuntrafetschia
als interess publics. Perquai saja quest
criteri betg duvrabel. Cun 100 cunter 83
vuschs ha il cussegl naziunal stritgà la
cundiziun da l’interess public ord la le
scha.

Sco soluziun da cumpromiss ha Da-
niel Fässler (pcd/AI) proponì ch’in lev cas
da corrupziun duaia vegnir persequità
mo sch’insatgi portia plant. Sco «levs»
possian ins taxar cas nua ch’i va mo per
paucsmillis francs, nua che la sanadad da
terzas persunas n’è betg tangada e nua

ch’i na sa tracta betg da malfatgs repetids
u da bandas.

Adumbatten ha Sommaruga fatg at
tent che cas levs sajan gia uss exclaus da
la persecuziun. Il cussegl naziunal ha ac
ceptà il cumpromiss da Fässler cun 133
cunter 58 vuschs.

Nagin post cunter corrupziun
Il problem cardinal da la corrupziun sa
ja che nagin dals involvads veglia che la

chaussa vegnia enconuschenta. Ed anc
sch’insatgi veglia annunziar in cas na
sappia el savens betg nua sa volver, ha
ditg Lukas Reimann (pps/SG). Perquai
ha el pledà persuenter d’installar in biro
cunter corrupziun nua ch’ins po tgisar
cas.

Las partidas burgaisas han taxà in tal
post sco nunnecessari e memia char.
Sommaruga ha fatg attent che l’admini
straziun saja gia londervi da realisar in

post en connex cun las disposiziuns da
whistleblowing. Il cussegl naziunal ha
refusà il post cunter corrupziun cun 117
cunter 60 vuschs.

Lescha vertenta nunduvrabla
Las reglas vertentas cunter corrupziun
privata existan dapi il 2006. Ellas n’han
mai manà ad ina condemnaziun.Daniel
Jositsch (ps/ZH) ha discurrì da «disposi
ziuns nunduvrablas». Ellas stattan scrit

tas en la lescha cunter concurrenza nun
faira (UWG). Tenor quellas disposi
ziuns èsi da mussar si ch’in cas da cor
rupziun ha dischavantagià in concur
rent. La nova legislaziun duai eliminar
quest obstachel e procurar per reglas
pratitgablas.

La corrupziun activa e passiva dama
gistrats e mandataris uffizials enconu
scha reglas pli severas che la corrupziun
dal champ privata.

Guido Tognioni, anteriur um da cader da la Fifa e criticher vehement da Sepp Blatter, ha persequità ier la debatta en il cussegl naziunal. KEYSTONE

«Viva tias ideas e tias ideas vivan»
Gion Tscharner, Las minutellas da Burtalet

DAD ARNOLD SPESCHA

� Il numer 133 dalla retscha «Chasa
Paterna»dall’UniundalsGrischs, cum
parius 2015, ensiara 55 historias che
Burtalet raquenta sur da sesez e sur
dad auters, historias cuortas e pli che
cuortas, divertentas e pensivas, criti
cas e contemplativas, da natira reali
stica e surrealistica. Il protagonist dat
la pareta d’in human da buna fei, ei den
ton plitost in filosof ch’observa ils car
stgauns e lur far e demanar, reflectescha e
raquenta sias experientschas, descriva rea
litads e siemis.

GionTscharner ha duront si’entira ve
ta giu plascher da giugar cul lungatg, cul
cuntegn e la fuorma. Las historiettas da
Burtalet ein in giug cun patratgs d’in
carstgaun sils onns che mira cun ina cer
ta distanza, cun seriusadad e bucca da rir
sils pigns e gronds plaschers e quitaus dils
carstgauns en lur lutga da viver e surviver.

Historias cuortas e pli che cuortas
Las pli cuortas cumpeglian treis lingias,
sco per exempel «Burtalet tuorna a cha
sa», in’allegoria che fa star eri e reflectar:
«Cur cha Burtalet, davo esser stat divers
ons a l’ester, tuorna a chasa, schi sto’l
constatar, cha la baselgia nun es plü im
mez cumün.» Ni ils patratgs pensivs en
«Burtalet e la terra»:Üna saira davo las no
vitats ha Burtalet constatà alch: Cha la
terra as rima cun guerra. E quai til ha fat
gnir las sgrischurs.»

La pli liunga historia, la davosa, ensia
ra quater paginas e raquenta la mort tra
gica dil protagonist: «Burtalet e sia fin cu
riusa». En las treis davosas historias sefa

tschenta igl autur cun la fin dalla veta. En
«Burtalet e la vita accumplida» raquenta
il protagonist da sia onda e madretscha
Tea che scriveva diari, mo ch’ei gest mor
ta quei di ch’ella leva scriver il capetel il pli
impurtont, numnadamein co ins arrivi
ad «üna vita accumplida» e perquei savein
nus carstgauns buca «co chi’s riva ad üna
vita accumplida». Gion Tscharner ei in
carstgaun allert ch’ei adina s’interessaus
pils carstgauns e semess el survetsch da

quels, sco scolast e teolog, ch’ha dau ex
pressiun a ses patratgs ed a sias experien
tschas en fuorma poetica, savens cun cu
dischs satels. Sco per exempel cun «Da
dais» (1985), «il plü pitschen cudaschet
rumantsch». Ina rimnada da poesias che
termaglian cun suns e ritmus e rema, cun
plaids e patratgs e maletgs. Era en Burta
let sentan ins il gust e plascher da far ter
magls culs patratgs, buc en fuorma da
poesia,mobein el vestgiu dalla skizza, dal

la historia cuorta, dalla «minutella» che
dat savens pli ditg da patertgar che da le
ger.

Temas multifars
Igl artg dils temas dallas minutellas da
Burtalet ei multifars. «Burtalet prouva da
mütschir» per exempel da «Lavinas inte
ras dad autos, camiuns e töfs», venda sia
casa e banduna siu vitg per ir a star en in
liug pli ruasseivel.Mo era leu creschan las
casas. «E lura rivan eir ils töfs e’ls autos
…»Grotesca ei la historia cheBurtalet ra
quenta d’in milliunari che spargna ses
raps e miera dalla fom. Il cusrin, artavel
dalla rauba, spargna vinavon emiera er el
dalla fom. «Burtalet e la televisiun» da
venta «ün crimi», dil qual jeu vi buca tra
dir la fin. Dil reminent: Burtalet ha buca
televisiun. «Na, el passainta seis temp cun
leger, cun scriver, cundisegnar e pitturar.»
«Burtalet e la vespra» ha enzatgei surpren
dent e commovent. El vul mazzar la via
spra che mudregia el d’ensolver. Mo ella
metscha mintga gada. Lu dat el ad ella
tuargia. Ed ella tuornamintga di. In’ami
cezia nescha denter els dus. In di arriva la
viaspra buca pli – e Burtalet ei trests. Da
natira poetica ei era la historietta «Burta
let e seis chan» ch’ein «ün cour ed ün’or
ma» e «Burtalet e l’ura dad Urezza» ch’ei
perschuadida «ch’ella haja l’ura aint in el
la, ch’ella saja insomma ün’ura.» Legra e
tresta enina ei la historia che raquenta co
il «char Segner … ha creà l’uschedit ho
mo sapiens reticus romanicus».

Observatur e raquintader
Burtalet ei in excellent observatur e ra
quintader. Ed el raquenta bugen las ex

perientschas ch’el ha fatg cun ses convi
schins ni cun ses parents: cun in’onda ni
ina cusrina, ni cul padrin ni la madre
tscha. Burtalet raquenta denton era hi
storias ch’el ha apparentamein inventau,
sco per semeglia en «Burtalet e la pra
schunera». Ina historia particulara ei
«Burtalet e la Dumengia dals morts». En
siu siemi sepresenta in’entira gallaria da
gronds Romontschs che Burtalet carac
terisescha: Otto Barblan e Tumasch
Dolf, Hans Erni e Duri Sialm, Cla Biert
e Men Rauch, Luisa Famos ed Andri
Peer, Giachen Caspar Muoth e Tista
Murk. La fantasia da Burtalet resp. da
Gion Tscharner ha negins cunfins.

«Viva tias ideas e tias ideas vivan»
Quei ei il motto da Burtalet e da Gion
Tscharner. El ha realisau biaras ideas: sil
plaun linguistic e litterar. Alla fin dil cu
dischet anflan ins ina schelta dallas pu
blicaziuns digl autur sils camps dalla bel
letristica, dil lungatg e dalla religiun ed
entginas informaziuns biograficas. Gion
Tscharner ei in generalist che ha in
struiu, perdegau e perscrutau, cantau e
sunau, cumponiu e dirigiu.

E per finir
Burtalet ha giu l’idea da raquintar e fa
bular. Ed el ha fatg quei cun success.
Leutier contribueschan era las illustra
ziuns da Jürg Parli che dattan in bien sut
tapei als raquens. Suenter mintga histo
ria sun jeu staus eri ed hai reflectau in
mument davart quei che Burtalet ha ra
quintau ed jeu erel mintgamai plein
marveglias, tgei che la proxima historia
vegni a purtar.

Il frontispezi
dalla nov’ovra da
Gion Tscharner.

